
O‘ZBEKISTON OLIY TA’LIM 
TIZIMIDA TALABALAR 

MALAKAVIY AMALIYOTINI 
TASHKIL ETISHNING 

ME’YORIY-HUQUQIY ASOSLARI 
VA AMALIY TAJRIBASI

Qaramanov Obid Xudayberdiyevich
O‘zbekiston davlat jahon tillari universiteti

Annotatsiya: Mazkur maqolada O‘zbekiston oliy ta’lim tizimida talabalar malakaviy amaliyotini tashkil etishning me’yoriy-
huquqiy asoslari va amaliy tajribalari tahlil etiladi. Malakaviy amaliyotni tartibga soluvchi qonun va qarorlar, ta’lim sifatini 
oshirishda amaliy mashg‘ulotlarning roli hamda zamonaviy yondashuvlar o‘rganilgan. Shuningdek, oliy ta’lim muassasa
larida ishlab chiqarish korxonalari bilan integratsiya mexanizmlarini rivojlantirish, raqamlashtirish va xalqaro tajribani joriy 
etish bo‘yicha takliflar ishlab chiqilgan.

Kalit so‘zlar: oliy ta’lim, malakaviy amaliyot, me’yoriy-huquqiy asos, ishlab chiqarish, ta’lim sifati, amaliy tajriba, kompe-
tensiya.
Abstract: This article analyzes the normative and legal foundations as well as the practical experience of organizing stu-
dents’ internship (qualification practice) within the higher education system of Uzbekistan. The study examines the laws 
and regulations governing the internship process, the role of practical training in improving the quality of education, and 
modern approaches to internship organization. In addition, proposals have been developed to enhance mechanisms for 
integrating higher education institutions with industrial enterprises, to advance the digitalization of internship processes, 
and to introduce relevant international best practices.

Key words: higher education, professional practice, regulatory and legal framework, production, quality of education, 
practical experience, competence.
Аннотация: В данной статье анализируются нормативно-правовые основы и практический опыт организации 
производственной (квалификационной) практики студентов в системе высшего образования Узбекистана. Изу-
чены законы и постановления, регулирующие прохождение практики, роль практических занятий в повышении 
качества образования, а также современные подходы к организации практической подготовки. Кроме того, раз-
работаны предложения по развитию механизмов интеграции высших образовательных учреждений с производ-
ственными предприятиями, цифровизации процессов организации практики и внедрению международного опыта.

Ключевые слова: высшее образование, профессиональная практика, нормативно-правовая база, производство, 
качество образования, практический опыт, компетентность.

KIRISH
Bugungi kunda O‘zbekiston Respublikasida oliy ta’lim tizimini modernizatsiya qilish, ta’lim sifatini oshirish 

va raqobatbardosh kadrlar tayyorlash masalalari davlat siyosatining ustuvor yo‘nalishlaridan biri hisoblanadi, 
bu jarayonda talabalarni nazariy bilimlar bilan bir qatorda amaliy kasbiy ko‘nikmalar bilan qurollantirish muhim 
ahamiyat kasb etadi, aynan shu nuqtayi nazardan talabalar malakaviy amaliyoti oliy ta’lim jarayonining ajralmas 
tarkibiy qismi bo‘lib, u talabalarni kelajakdagi kasbiy faoliyatga tayyorlash, mustaqil ishlash, muammolarni 
amaliy hal etish va kasbiy kompetensiyalarni shakllantirishga xizmat qiladi, O‘zbekiston oliy ta’lim tizimida tala-
balar malakaviy amaliyotini tashkil etish “Ta’lim to‘g‘risida”gi Qonun, Prezident farmon va qarorlari, Vazirlar 
Mahkamasining qarorlari hamda sohaviy vazirliklar tomonidan tasdiqlangan nizom va buyruqlar asosida tartibga 
solinib, so‘nggi yillarda kredit-modul tizimining joriy etilishi, amaliyot jarayonlarini raqamlashtirish va ish beruv
chilar bilan integratsiyani kuchaytirish orqali mazkur tizimni takomillashtirishga alohida e’tibor qaratilmoqda, 
shu bilan birga, oliy ta’lim muassasalari va amaliyot bazalarida shakllangan amaliy tajribalar malakaviy amali
yotni tashkil etishda muhim ahamiyat kasb etib, ularni tahlil qilish va umumlashtirish ta’lim va amaliyot o‘rtasi-
dagi uzviy bog‘liqlikni mustahkamlash hamda talabalar amaliy tayyorgarligini yanada oshirish imkonini beradi.

Malakaviy amaliyot tizimining shakllanishi va me’yoriy-huquqiy asoslari. Malakaviy amaliyot tizimining 
huquqiy asoslari O‘zbekiston Respublikasining mustaqillikka erishishi bilan bir vaqtda shakllana boshladi. 1992-
yilda qabul qilingan “Ta’lim to‘g‘risida”gi Qonun mamlakatda ta’lim tizimini tubdan isloh qilishning boshlang‘ich 
huquqiy poydevori bo‘ldi. Ushbu qonunda ta’limning uzluksizligi, nazariya va amaliyotning uzviy bog‘liqligi, 
ta’lim oluvchilarning kasbiy tayyorgarligini ta’minlash davlat siyosatining muhim yo‘nalishi sifatida belgilandi. 
Mazkur qonun malakaviy amaliyotni alohida mustaqil tizim sifatida to‘liq ochib bermagan bo‘lsada, keyingi 
normativ-huquqiy hujjatlar uchun asos bo‘lib xizmat qildi. 1997-yil 29-avgustda qabul qilingan “Ta’lim to‘g‘risi-
da”gi Qonun (yangi tahrir) hamda “Kadrlar tayyorlash milliy dasturi” malakaviy amaliyot tizimining shakllani
shida tub burilish yasadi.

Ushbu hujjatlarda kadrlar tayyorlashda amaliy tayyorgarlik yetakchi o‘rin egallashi, oliy ta’lim muassasalari 
bitiruvchilari real ishlab chiqarish va pedagogik muhitga moslashgan bo‘lishi zarurligi aniq belgilab qo‘yildi. 
Aynan Milliy dasturda ta’lim, fan va ishlab chiqarish integratsiyasiga alohida urg‘u berilib, malakaviy amaliyot 
majburiy tarkibiy qism sifatida e’tirof etildi. 1998-2003-yillar davomida Oliy va o‘rta maxsus ta’lim vazirligi 
tomonidan qator idoraviy qarorlar va yo‘riqnomalar qabul qilinib, unda bakalavriat va magistratura bosqichlarida 
o‘quv, pedagogik va malakaviy amaliyotlarni tashkil etish mexanizmlari belgilandi. Ushbu davrda magistratura 
bosqichi uchun ilmiy-tadqiqot va ilmiy-pedagogik stajirovka tushunchasi ilk bor normativ hujjatlarda mustah
kamlandi.

2001–2004-yillarda tasdiqlangan Davlat ta’lim standartlari malakaviy amaliyotning mazmuni, hajmi va nati-
jalariga qo‘yiladigan talablarni belgilab berdi. Davlat ta’lim standartlariga muvofiq, malakaviy amaliyot o‘quv 
rejasining majburiy qismi sifatida kiritildi va kredit-soat hajmi aniq belgilandi. Ayniqsa, magistratura ta’lim yo‘na
lishlarida ilmiy-pedagogik amaliyot va ilmiy-tadqiqot stajirovkasining alohida turlari joriy etildi. 2015-2017-yillarda 
oliy ta’lim tizimini modernizatsiya qilish doirasida malakaviy amaliyot tizimi qayta ko‘rib chiqildi. Ushbu davrda 
qabul qilingan qaror va buyruqlarda ish beruvchilar bilan hamkorlikni kuchaytirish, amaliyotni real tashkilotlar 
negizida o‘tkazish mexanizmlarini joriy etish belgilandi. Magistratura bosqichida esa ilmiy rahbar va amaliyot 
rahbari o‘rtasidagi hamkorlik huquqiy jihatdan mustahkamlandi.

2018-yilda tasdiqlangan “Oliy ta’lim talabalarining malaka amaliyotini o‘tash tartibi to‘g‘risida”gi namunaviy 
nizom malakaviy amaliyot tizimining eng muhim me’yoriy-huquqiy hujjatlaridan biri hisoblanadi. 

Ushbu nizomda:

•	 malakaviy amaliyot turlari;

•	 o‘tkazish muddati va joylari;

•	 oliy ta’lim muassasasi, amaliyot bazasi va talabaning majburiyatlari;

•	 hisobot va baholash tartibi;

•	 rahbarlarning vazifalari aniq va batafsil belgilab berildi. 

Nizom bakalavriat bilan bir qatorda magistratura talabalari uchun ham amal qilishi bilan ahamiyatlidir.
2019-2021-yillarda qabul qilingan Prezident farmonlari va Vazirlar Mahkamasining qarorlari asosida 

magistratura ta’limi sifatini oshirish, ilmiy-pedagogik kadrlar tayyorlashni kuchaytirish masalalariga alohida 
e’tibor qaratildi. Ushbu hujjatlarda magistratura stajirovkasi - ya’ni ilmiy-tadqiqot va pedagogik faoliyatni amaliy 
muhitda o‘rganish magistr tayyorlashning asosiy sharti sifatida belgilandi. Magistratura stajirovkasi dissertat-
siya ishining mavzusi bilan uzviy bog‘langan holda tashkil etilishi talab etildi. 2020-yildan keyingi davrda kredit-
modul tizimining joriy etilishi malakaviy amaliyot va magistratura stajirovkasining mazmuniga sezilarli ta’sir 
ko‘rsatdi. Amaliyot natijalari endilikda kreditlar orqali baholanadigan, talabaning kompetensiyalarini shakllant-
irishga qaratilgan jarayonga aylandi. Magistratura bosqichida esa stajirovka ilmiy maqola yozish, tadqiqot olib 
borish va pedagogik mashg‘ulotlar o‘tkazish bilan bog‘liq holda amalga oshirilmoqda.

Talabalar amaliyotini tashkil etishning amaliy tajribasi. Talabalar amaliyotini tashkil etishning amaliy tajribasi 
oliy ta’lim muassasalarida nazariy bilimlarni real kasbiy faoliyat bilan uyg‘unlashtirishga qaratilgan muhim peda-
gogik jarayon hisoblanadi. Amaliy tajriba shuni ko‘rsatadiki, samarali tashkil etilgan amaliyot talabalarning kasbiy 
kompetensiyalarini shakllantirish, mustaqil ishlash ko‘nikmalarini rivojlantirish va mehnat bozoriga moslashu-
vini ta’minlashda hal qiluvchi ahamiyatga ega.  Amaliyotlarni tashkil etishda, avvalo, ta’lim yo‘nalishi va muta
xassislik xususiyatlari hisobga olinadi. Oliy ta’lim muassasalari tomonidan ishlab chiqarish korxonalari, ta’lim 
tashkilotlari, ilmiy-tadqiqot muassasalari hamda xizmat ko‘rsatish sohasi subyektlari bilan hamkorlik shartno
malari tuziladi. Ushbu shartnomalar asosida amaliyot bazalari belgilanib, talabalarning amaliy faoliyati uchun 
zarur shart-sharoitlar yaratiladi. Amaliy tajriba shuni ko‘rsatadiki, uzoq muddatli va tizimli hamkorlik o‘rnatilgan 
tashkilotlarda amaliyotning samaradorligi yuqori bo‘ladi.

Talabalar amaliyotini rejalashtirish jarayoni o‘quv reja va fan dasturlariga muvofiq amalga oshiriladi. 
Amaliyot boshlanishidan oldin talabalarga amaliyot dasturi, kundalik yuritish talablari, xavfsizlik texnikasi qoida-
lari va baholash mezonlari tushuntiriladi. Ko‘plab oliy ta’lim muassasalarida kirish yo‘riqnomasi (instruktaj) 
o‘tkazilishi ijobiy amaliyot sifatida shakllangan. Bu talabalarning amaliyot jarayoniga mas’uliyat bilan yondashi
shini ta’minlaydi. Amaliyot jarayonida talabalarga ikki tomonlama rahbarlik amalga oshiriladi. Bir tomondan, oliy 
ta’lim muassasasidan biriktirilgan amaliyot rahbari talabalar faoliyatini metodik jihatdan boshqaradi, ikkinchi 
tomondan, amaliyot bazasidan tayinlangan mutaxassis ularni real ish jarayoniga jalb etadi. Amaliy tajriba shuni 
ko‘rsatadiki, aynan shu ikki tomonlama nazorat va maslahatlar tizimi talabalarning kasbiy ko‘nikmalarni tez va 
samarali egallashiga xizmat qiladi.

So‘nggi yillarda talabalar amaliyotini tashkil etishda raqamli texnologiyalardan foydalanish kengayib 
bormoqda. Ayrim oliy ta’lim muassasalarida amaliyot kundaliklari, hisobotlar va baholash natijalari elektron 
platformalar orqali yuritilmoqda. Bu jarayon shaffoflikni oshiradi, monitoringni osonlashtiradi va amaliyot nati-
jalarini tahlil qilish imkonini beradi. Ayniqsa, masofaviy yoki aralash shakldagi amaliyotlar pandemiya davrida 
va undan keyingi bosqichda samarali tajriba sifatida qo‘llanildi. Talabalar amaliyotining yakuniy bosqichi – nati-
jalarni baholash jarayonidir. Amaliy tajribada baholash talabaning kundalik faoliyati, topshiriqlarni bajarish sifati, 
amaliyot rahbarlarining xulosalari va yakuniy hisobot asosida amalga oshiriladi. Ayrim oliy ta’lim muassasala-
rida amaliyot yakunida taqdimot yoki himoya shakli joriy etilgan bo‘lib, bu talabaning o‘z fikrini asoslab berish 
va kasbiy muloqot ko‘nikmalarini rivojlantiradi.

Amaliy tajribani umumlashtirish shuni ko‘rsatadiki, talabalar amaliyotini tashkil etishda duch kelinadigan 
asosiy muammolar qatoriga amaliyot bazalarining yetishmasligi, talabalarning amaliy topshiriqlarga yetarlicha 
jalb etilmasligi va baholashda subyektivlik holatlari kiradi. Shu bilan birga, ilg‘or tajribalar sifatida ish beruv
chilar bilan integratsiyani kuchaytirish, to‘lanadigan amaliyotlarni joriy etish, amaliyot natijalarini keyingi ishga 
joylashuv bilan bog‘lash amaliyotning samaradorligini oshirayotganini ko‘rish mumkin.

O‘zbekiston oliy ta’lim muassasalarida malakaviy amaliyot tizimi yildan-yilga takomillashmoqda. Bugungi 
kunda quyidagi yondashuvlar keng qo‘llanilmoqda:

1.	 Ishlab chiqarish bilan integratsiya

Ko‘plab universitetlar ishlab chiqarish korxonalari, axborot markazlari, logistika kompaniyalari, transport va 
qurilish sohalaridagi tashkilotlar bilan hamkorlik memorandumlari imzolagan. Masalan, Toshkent davlat texnika 
universiteti, Toshkent axborot texnologiyalari universiteti, Toshkent davlat transport universiteti va Toshkent 
arxitektura-qurilish universitetlarida amaliyot real loyihalar bilan bog‘langan shaklda tashkil etiladi.

2.	 Raqamlashtirilgan boshqaruv

“Raqamli O‘zbekiston – 2030” strategiyasi (2020-yil 27-fevraldagi PQ–4633-son qaror) doirasida elektron 
kundaliklar, onlayn nazorat tizimlari va elektron shartnomalar joriy etildi. Bu yangiliklar amaliyot jarayonining 
shaffofligini ta’minlaydi, rahbarlar va talabalarning o‘zaro aloqasini kuchaytiradi.

3.	 Dual ta’lim tizimi

Ayrim oliygohlarda dual ta’lim tizimi sinovdan o‘tkazilmoqda - bunda talabalar haftaning bir qismini univer-
sitetda, qolgan qismini ishlab chiqarish korxonasida o‘tkazadilar. Bu tajriba Germaniya va Janubiy Koreya oliy 
ta’lim modellari asosida shakllanmoqda.

4.	 Masofaviy amaliyot shakli

Pandemiya davrida boshlangan masofaviy amaliyot endilikda ba’zi yo‘nalishlarda doimiy shaklga 
o‘tayotgan. IT, logistika, iqtisodiyot kabi yo‘nalishlarda talabalarga onlayn loyihalarda ishtirok etish imkoniyati 
yaratilmoqda.

O‘zbekiston oliy ta’lim tizimida talabalar amaliyotini yanada samarali tashkil etish uchun quyidagi yo‘na
lishlar muhim:

1.	 Ishlab chiqarish hamkorligini chuqurlashtirish: amaliyot bazalarini ko‘paytirish va uzoq muddatli shartno
malar asosida hamkorlikni mustahkamlash.

2.	 Raqamli boshqaruv tizimini joriy etish: yagona elektron platforma orqali amaliyot jarayonini rejalashtirish, 
nazorat va baholashni avtomatlashtirish.

3.	 Xalqaro tajribani o‘rganish: xorijiy ta’lim modellari asosida amaliyot dasturlarini akkreditatsiyadan o‘tkazish.

4.	 Amaliy grantlar tizimini yaratish: talabalar uchun real ishlab chiqarish loyihalarida ishtirok etish imkonini 
beruvchi innovatsion grantlarni joriy etish.

XULOSA
O‘zbekiston oliy ta’lim tizimida talabalar malakaviy amaliyoti davlat ta’lim siyosatining ajralmas qismi sifa-

tida shakllangan. Bu tizim mustaqillikdan buyon qator me’yoriy-huquqiy hujjatlar bilan mustahkamlangan bo‘lib, 
bugungi kunda amaliyotni raqamlashtirish, ishlab chiqarish bilan integratsiya qilish va xalqaro tajribani tatbiq 
etish jarayoni bosqichma-bosqich amalga oshirilmoqda. Kelgusida bu jarayonni yanada samarali qilish uchun 
raqamli boshqaruv, dual ta’lim tizimi va xalqaro akkreditatsiya mexanizmlarini keng joriy etish muhim ahamiyat 
kasb etadi.

Foydalanilgan adabiyotlar va me’yoriy hujjatlar:
1.	 O‘zbekiston Respublikasi “Ta’lim to‘g‘risida”gi Qonuni, 1992-yil 2-iyul.
2.	 O‘zbekiston Respublikasi “Kadrlar tayyorlash milliy dasturi”, 1997-yil 29-avgust.
3.	 O‘zbekiston Respublikasi Prezidentining PQ–2909-son qarori, 2017-yil 20-aprel.
4.	 “Oliy ta’lim talabalarining malaka amaliyotini o‘tash tartibi to‘g‘risida Namunaviy nizom”, 2021-yil 10-avgust.
5.	 O‘zbekiston Respublikasi Prezidentining PQ–4633-son qarori, 2020-yil 27-fevral.
6.	 O‘zbekiston Respublikasi Prezidentining PF–60-son Farmoni, 2022-yil 28-yanvar.
7.	 Oliy ta’lim, fan va innovatsiyalar vazirligi ma’lumotlari, 2024-yil.
8.	 Karimov I.A. O‘zbekiston XXI asr bo‘sag‘asida: xavfsizlikka tahdid, barqarorlik shartlari va taraqqiyot kafolatlari. – 

Toshkent: O‘zbekiston, 1997.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

